
DEKLARASAUN HUSI PREZIDENTE KONA-BA IRAN 

Ohin, depois negosiasaun durante tinan rua nia laran, Estadus Unidus, hamutuk ho parseiru 

internasional sira, atinje ona animosidade ne’ebé akontese ba tinan barak sein konflitu—akordu 

komprensivu no longu prazu ho Iran ne’ebé sei prevene Iran atu hetan arma nuklear.  

Akordu ne’e demonstra katak diplomasia Amerikanu bele lori mudansa real no signifikativu—

mudansa ne’ebé halo ita nia nasaun no mundu sai seguru no protejidu liutan. Akordu ne’e mós 

aliña ho tradisaun lideransa Amerikanu. Desde tinan 50 liuba Prezidente Kennedy hamrik iha 

povu Amerikanu sira nia oin no dehan, “ita nunka negosia ho tauk, maibe ita nunka tauk atu 

negosia.’’ iha momentu ne’e Nia koalia kona-ba nesesidade ba diskusaun entre Estadus Unidus 

no Uniaun Sovetika, ne’ebé rezulta esforsu sira hodi restrita expansaun arma nuklear.  

Iha momentu ne’ebá, ninia risku mak bele hamosu dizastre funu arma nuklear entre 

superpotênsia rua. iha ita nia tempu, ninia risku mak arma nuklear bele habelar ba nasaun barak, 

partikularmente iha mediu oriente, rejiaun ne’ebé volátil liu iha ita nia mundu.  

Ohin, tanba Amerika negoseia ho pozisaun forte no prinsipiu, ita hapara ona arma nuklear labele 

habelar iha rejiaun ne’e. Tanba akordu ne’e, komunidade internasional sei bele verifika katak 

Republika Islamika Iran sei la dezenvolve arma nuklear.  

Akordu ne’e tuir duni kada baze ne’ebé ita estabelese bainhira ita atinje kuadru iha inisiu 

primavera ne’e. Hapara kada dalan ba arma nuklear. rejime ba inspesaun no transparênsia 

nesesáriu duni hodi verifika katak objetivu sira ne’e sei koloka iha fatin. Tanba akordu ida ne’e, 

Iran sei la produz urânio no grau -arma Plutônio ne’ebé forma matéria prima hodi produz bomba 

nuklear. 

Tanba akordu ne’e, Iran sei hasai um-tersu husi centrífugas instaladas— mákina ne’ebé prezisa 

hodi produz uranium ne’ebé aas hodi halo bomba—rai iha fatin hodi hetan supervizaun 



internasional ne’ebé konstante. Iran sei la uza centrífugas avansada hodi produz uránio iha 

dekade tuirmai. Iran mós sei elimina ninia rezerva ba produz uránio hamutuk 98%.  

Bainhira koloka iha perspetiva, Foin lalais ne’e Iran iha rezerva ne’ebé bele produz arma nuklear 

liuhusi 10. Tanba akordu ne’e, rezerva ne’ebé refere sei hamenus to ba iha frasaun ne’ebé presiza 

deit halo arma ida. Limitasaun ba rezerva ne’e sei ramata tinan 15. 

Tanba akordu ne’e, Iran sei modifika ninia reactor prinsipál iha Arak hodi nune’e nia labele 

produz arma-grau plutónio. Iran konkorda ona atu transporta sai ba liur combustivel ne’ebé uza 

ona husi reactor. Mazumenus iha tinan 15 tuirmai, Iran sei harii reactor bee foun.  

Tanba akordu ne’e, ba primeiru vez ita sei iha pozisaun hodi verifika komprimisiu sira ne’e hotu. 

ida ne’e signifika katak akordu ne’e la harii bazeia ba konfiansa; akordu ne’e harii bazeia ba 

verifikasaun. Inspetór sira sei asesu 24/7 ba Iran nia fasilidade nuklear importante.  

Inspetór sira sei iha asesu ba Iran nia kadeia fasilidade nuklear tomak— ninia minas no fabrika 

urânio no ninia instalasaun konversaun, no ninia fabrika centrífugas no instalasaun armazenajen 

sira. Ida ne’e atu asegura katak Iran sei labele desvia material sira husi istalasaun koñesidu ba 

fatin ne’ebé segredu. Medida tranpárensia sira ne’e sei koloka ba tinan 25. 

Tanba akordu ne’e, inspetór sira sei mós bele asesu ba fatin kualker fatin sira ne’ebé deskonfia. 

Organizasaun ne’ebé responsabliza ba inspesaun, IAEA, sei hetan asesu ba fatin ne’ebé 

nesasariu, bainhira presiza.  Akordu ne’e permanente. IAEA sei mós halo akordu ho Iran hodi 

hetan asesu ne’ebé nia presiza hodi kompleta ninia investigasaun ba iha dimensaun militár Iran 

nia peskiza nuklear iha pasadu.  

Finalmente, bandu Iran permanente atu atinje arma nuklear tuir Akordu Naun- Proliferasaun, 

ne’ebe fornese baze ba komunidade internasional nia esforsu sira hodi aplika presaun ba Iran.   

Bainhira Iran foti etapa sira atu implementa akordu ne’e, Sansaun sira ne’ebé ita koloka ba Iran 

nia programa nuklear sei hamenus— Tantu sansaun sira husi Amerika rasik ka sansaun sira 

ne’ebé fó husi Konsellu Seguransa Nasaun Unidas. Hamenus sansaun ne’e sei halo tuir faze. Iran 

tenke kompleta etapa nuklear importante sira antes nia hahu simu redusaun ba sansaun. iha 

dekade tuirma, Iran tenke kumpri akordu ne’e antes hapara sansaun adisionál.  inklui restrisaun 

relasiona ho arma ba tinan lima, no restrisaun tinan ualu relasiona ho mísseis balastiku. 

Buat sira ne’e hotu sei lembra no apoia iha resolusaun foun Konsellu Seguransa Nasaun Unidas.  

Karik Iran viola akordu ne’e, sansaun sira ne’e sei aplika fila fali. Tanba ne’e insentivu ba Iran 

klaru tebes atu tuir, no iha konsekuensia maka’as bainhira iha violasaun.  



Akordu mak  ne’e. Akordu ne’e hetan apoia husi komunidade Internasional. Agora Kongressu 

iha oportunidade hodi revee detaillu sira, no ha’u nia administrasaun prontu atu fornese  briefing 

ne’ebé extensivu kona-ba oinsá mak buat ne’e bele la’o ba oin.  

Bainhira povu Amerikanu no Kongressu revee akordu ne’e, importante atu konsidera alternativu. 

Konsidera saida mak akontese iha mundu sein akordu ne’e. Sein akordu ne’e, laiha senariu katak 

mundu hamutuk ho ita hodi fó sansaun ba Iran to’o kompletamente nia harahun ninia programa 

nuklear. Ita la hatene buatruma kona-ba governu Iran katak nia sei rende tanba presaun ne’ebé 

fó. Mundu sei la apoia esforsu hodi fó sansaun ba Iran permanente hodi hakruk.  Ita fó sansaun 

atu hetan resolusaun diplomatiku, no buat ne’e mak ita halo ona. 

Sein akordu ne’e, sei la iha konkordansia kona-ba limitasaun ba programa nuklear Iran. Iran bele 

produz, ativa no teste centrífugas barak liutan. Iran bele halo reactor ne’ebé iha kapasidade bele 

produz  plutónio atu halo bomba. No ita labele halo kualker inspesaun ruma ne’ebé permite ita 

hodi deteta programa nuklear iran ne’ebé segredu hela. Ho liafuan seluk, laiha akordu signifika 

laiha limitasaun ne’ebé permanente ba programa nuklear Iran.  

Senariu ne’e bele probabelmente halo nasaun seluk iha rejiaun iha obrigasaun atu buka programa 

nuklear rasik, kompetisaun ba arma nuklear ne’ebé ameasadu iha rejiaun ne’ebé volátil liu iha 

mundu. Bele mós aprezenta Estadus Unidus ho opsaun ne’ebé oituan no menus efetivu atu 

prevene Iran atu buka arma nuklear.  

Agora ha’u sai nu’udar Prezidente no Komandante Supremo tinan neen liu ona. Dala ida tan ha’u 

hasoru dezisaun sira atu uza ka la uza forsa militár. buat ne’e dezisaun grave ida ne’ebé kualker 

prezidente tenke halo. Dala barak, iha nasaun barak, ha’u tenke dezide atu uza forsa. No ha’u 

nunka laran rua atu halo buat ne’e bainhira ita nia interese seguransa nasionál ezije. Ha’u fiar 

metin katak ita nia intrerese seguransa nasionál agora depende ba iha prevensaun ba Iran atu 

hetan arma nuklear—ne’ebé signifika katak sein rezolusaun diplomatika,  atu ha’u ka prezidente 

EU ne’ebé sei ukun iha futuru sei hasoru dezijaun bele ka lae atu permite Iran hetan arma 

nuklear ka uza forsa militár atu hapara.  

Simplesmente,  laiha akordu signifika katak sei iha oportunidade bo’ot  liutan ba funu iha Médiu 

Orente. Aliende ne’e, ita la lakon buat ruma atu koko katak problema ne’e bele rezolve ho dame. 

Karik, situasaun sai pior, Iran viola akordu, Opsaun hanesan ne’ebé disponivél mai ha’u ohin sei 

disponivél ba kualker Prezidente EU iha futuru. Ha’u laiha duvidas katak iha tinan 10 ka 15 oin 

mai, ema ne’ebé ukun nasaun ne’e sei iha pozisaun forte liutan hodi difikulta Iran atu hetan arma 

nuklear no halo inspesaun no transparénsia ne’ebé permite ita hodi monitoriza Iran nia programa.    



Tanba razaun ida ne’e, ha’u fiar katak ita laiha responsabilidade atu hasees aan husi akordu ne’e. 

maibe ho kestaun ne’ebé defísil, importante katak povu Amerikanu no sira nia reprezentante sira 

iha Kongressu hetan oportunidade kompletu hodi revee akordu ne’e.  depois buat sira ne’e hotu, 

detaillu sira ne’e importante. Ita iha siêntista diak iha mundu ne’ebé revee hela detaillu sira ne’e. 

Ita hasoru ho nasaun—Iran— ne’ebé sai hanesan Estadus Unidus nia adversáriu liuhusi tinan 35. 

Tanba ne’e ha’u benvindu ba debate ne’ebé forte iha kongresu ba kestaun ne’e. no ha’u benvindu 

ezaminasaun detaillu ba akordu ne’e.  

Maibe ha’u sei fó hanoin ba kongressu katak ita la halo akordu sira hanesan ne’e ho ita nia belun 

sira. ita negoseia akordu kontroa arma ho Uniaun Sovetika bainhira nasaun ne’e kompremetidu 

ba ita nia destrusaun. No akordu sira ne’e ultimamente halo ita seguru liutan.  

Ha’u fiar katak akordu ne’e sei kumpri Estadus Unidus no ita nia alliadu nia  interese ba 

seguransa nasional. Tanba ne’e ha’u sei veto kualker lejislasaun ne’ebé prevene implementasaun 

susesu husi akordu ne’e.   

Ita labele simu opsaun ne’ebé hateten katak konflitu ne’e labele evita. No sertamente ita la buka 

buat ne’e. klaru tanba ninia perigu ne’e aas tebes, agora laos tempu ba politika ka postura. Koalia 

maka’as husi Washington la rezolve problema sira. Diplomasia ne’ebé forte, lideransa mak halo 

grande poténsias sira iha mundu hamutuk hodi oferese maneira ne’ebé efetivu hodi verifika 

katak Iran la buka arma nuklear.  

Agora, ida ne’e la signifika katak akordu ne’e sei rezolve ita nia diferensia sira hotu ho Iran. Ita 

nia prekupasaun hanesan ho ita nia belun barak iha Médiu Oriente, inklui Israel no Estados do 

Golfo, kona-ba Iran nia apoiu ba terorismu no ninia apoiu ba  proxies hodi destabliza rejiaun. 

Maibe, tanba ne’e mak ita foti etapa ida ne’e—tanba iran ho Arma nuklear bele destabliza no fó 

perigu liutan ba ita nia belun sira no mundu.  

Entretantu, ami sei mantein ami nia sansaun ba Iran nia apoiu ba terorismu, ninia programa 

mísseis balastiku, no ninia violasaun direitu umanus. Ami sei kontinua ami nia esforsu sira 

ne’ebé nunka akontese antes hodi haforsa Israel nia seguransa—esforsu sira ne’ebé liu fali 

kualker administrasaun Amerikanu halo ona antes. Ami sei kontinua serbisu ne’ebé ami hahu 

ona iha Camp David hodi eleva ami nia parseira ho Estados do Golfo hodi haforsa sira nia 

kapasidade hodi kombate ameasa husi Iran ka grupu terorista hanesan ISIL.   

maibe, ha’u fiar katak ita tenke kontinua atu koko rejiaun ne’ebé koñese ona sofrementu barak, 

raan fakar barak bele muda ba iha diresaun ne’ebe diferente ka lae. 



Dala ida tan, ha’u fó klaru ba povu Iran sira katak ami sei sempre nakloke ba partisipasaun 

ne’ebe bazeadu ba interese mútu no respeitu mútu. ita nia diferénsia sira real no istória ne’ebé 

difísil entre ita nia nasaun labele ignora. Maibe posivél atu halo mudansa. Dalan ba violensia no 

ideolojia ne’ebé defísil, politika estranjeiru bazeia ba ameasa sira hodi ataka imi nia viziñu 

Esrael –labele kontinua. Dalan ne’ebé diferente,  toleransia no rezolusaun dame ba conflitu, 

rezulta integrasaun liutan ba ekonomia global, partisipasaun liutan ho komunidade internasional, 

no abilidade husi povu Iran atu sai prospériu no buras.  

Akordu ne’e oferese oportunidade ida iha diresaun  foun. Ita tenke aproveta.  

Ita la’o kleur ona atu to’o iha pontu ida ne’e—Iran nia programa nuklear ba dekade barak, 

sansaun ne’ebé fó ba tinan barak, no negosiasaun ne’ebé intensivu ba fulan barak. Ohin, ha’u 

hakarak fó obrigado ba membru kongresu sira husi partidu rua ne’ebé ajuda ona ami koloka 

sansaun ne’ebé efetivu tebes, nune’e mós nasaun sira seluk ne’ebé hamutuk ho ami iha esforsu 

ne’e.  

Ha’u hakarak fó obrigadu ba ami nia parseiru sira—Reiñu Unidus,Fransa, Alemaña,Rusia, Xina 

nune’e mós Uniaun Europeia—ba ita tomak nia unidade iha esforsu ne’e, ne’ebé hatudu katak 

mundu bele halo sasan ne’ebé extraordináriu bainhira ita fahe visaun ne’ebe pasifiku hodi 

rezolve konflitu sira. Ita hatudu ona saida mak ita bele halo bainhira ita la fahe malu.  

No finalmente, ha’u hakarak fó obrigadu ba ekipa negosiu Amerikanu sira.  Ami iha ekipa perítu 

sira ne’ebé iha semana hirak  nia laran serbisu deit ba buat ne’e, inklui Sekretáriadu Estadu 

Enerjia, Ernie Moniz. No ha’u hakarak partikulamente fó obrigadu ba Sekretáriadu Estadu, John 

Kerry, ne’ebé hahu  ninia serbisu ba nasaun ida ne’e iha iha dekade haat liuba bainhira nia uza 

ita nia farda no halo funu. Agora nia halo nasaun ida ne’e seguru liutan liu husi ninia 

kompremisiu atu haforsa, prinsípiu diplomasia Amerikanu.  

Istória hatudu ona katak Amerika tenke lidera laos deit ho ita nia forsa, maibe ho ita nia prinsípiu 

sira. Ida ne’e hatudu katak ita forsa liutan bainhira ita la mesak, maibe bainhira ita lori mundu 

ne’e hamutuk.Anúnsiu loron ohin marka  kapítulu ida tan hodi buka mundu ne’ebé seguru, utíl 

no nakonu ho esperansa liutan.  

Obrigadu, Maromak fó bensaun ba imi. no Maromak fo bensaun ba Estadus Unidus Amerika.  

 


